
КӘСІПКЕРЛЕРІНЕ ӘСЕРІ

Исмагулова М.

Республикамыздың агроөнеркәсіп кешені экономиканың аса маңызды
саласы және экономиқалық дағдарысты жою, тамақ және жеңіл
өнеркәсіптерін дамыту, саяси-әлеуметтік тұрақтылықты қамтамасыз ету
жолында шешуші рөл атқарады. Алдымызда Дүниежүзілік сауда ұйымына ену
мәселесі тұр. Ал еліміздегі ішкі рыноктағы азық-түлік өнімдерінің кем дегенде
80 пайызын отандық өнімдер құрауы керек.Сондықтан Қазақстанда өндірілген
ауыл шаруашылығы өнімдерінің бәсекелестік қабілеттілігі болу үшін
аграрлық саланың тұрақты дамуын қамтамасыз ету қажет.

Сол жаңа тұрпаттағы мемлекеттік ой-сананың ең бастысы – егістік
жерлерді тиімді пайдаланып, озат жаңа индустриялық-инновациялық
технологиялар негізінде әлемдік нарықта сұранысқа ие экологиялық таза әрі
мол азық-түлік өнімдерін өндіру болуы тиіс. Ол үшін бірінші кезекте қолда
бар жер ресурстарын, соның ішінде суармалы жер көлемін тиімді пайдалану
тетіктері жасалуы қажет.

Аграрлық саланы реттеудің негізгі бағыттары:
 ауыл шаруашылық саласының нарықтық бағаларын қалыпты

шаруашылық қызметте жалғастырудың мүмкін болмай қалуы денгейіне дейін
төмендеп кететін жағдайларды болдырмау;

 ауыл шаруашылық саласында нарықтық инфрақұрылымының
дамуына әрекет ету;

 отандық тауар өндірушілерге қатысы протеционистік саясатты
жүргізу және олардың экспорттық бағыттарын қолдау.

 салықтық реттеуді тиімді, орынды жүзеге асыратын салық саясаты
іске асыру.

Қазір қоғамда агорөнеркәсіп кешені нысандарына салық салуды
жетілдіру мәселесі қызу талқыланып жатыр.Бүгінгі күні салық салу және
салықтардың құрылымы бүкіл әлемге бәсекеге қабілетті болуға ұмтылуға
көмек көрсету үшін, тиімділік пен тұрақтылықты ынталандыруы қажет. Ауыл
шаруашылығынан түсетін салықтық түсімдер деңгейі төмен және де ол тек
ауыл шаруашылығындағы қайта өңдеуге шоғырланған. Басқа салалармен
салыстырғанда ауыл шаруашылығынан түскен салық соммалары минималды
болып табылады. Ауыл шаруашылығының салықтық төлемдері мемлекетке
түсетін барлық салықтық түсімдердің шамамен 1пайызды құрайды.

Бүгінгі күнге дейін шағын шаруа қожалықтары мен заңды тұлғаларға
бірыңғай жер салығы қолданылып, төлемдерінің мөлшері төмендетілген



болатын. Бірақ ол жерден тиімді пайдалануға деген ұмтылысқа қозғау сала
алмады. Үкімет жер салығын көтерумен бірге, егістік жерді меншікке не жалға
алып, оны мүлде пайдаланбағандарға салықты ондаған есе көбейтіп, тіпті
мемлекет иелігіне қайтарып алуды қарастырып отыр.

Пайдаланылмай жатқан жерлердің басты проблемасы – салықтың
төмендігінде емес, фермерлер шаруашылығының материалдық-техникалық
базасының әлсіздігінде қаржыландырудың жеткіліксіздігінде. Шағын фер-
мерлерге мемлекет бөлген қаржы жетпейді. Сонымен бірге оларға қарызға
қаржы табу өте қиын. Егер мемлекет осындай шаруашылықтарға көмектесетін
болса, фермерлер шаруашылығының пайдаланылмай жатқан жерлермен
байланысты проблемасы шешіледі. Өйткені жер салығының негізгі мақсаты –
экономикалық тәсілмен жер қорын тиімді пайдалануды қамтамасыз ету және
бюджетке түсім түсіру арқылы жер қорын сақтау, жердің құнарлылығын,
сапасын жақсарту шараларын қаржыландыру.

Қазір елімізде жұмыс істеп тұрған кәсіпорындардың саны 1 370 болса,
оның 60-қа жуығын ірі кәсіпорындар құрап отыр. Сонымен бірге, тамақ
өнімдеріне кіретін негізгі кәсіп астық өңдеу, сүт, нан және нан өнімдері,
жеміс-жидек, май өнімдері, етті қайта өңдеу салалары болып табылады.
Ауылшаруашылық өнімдерін қайта өңдеу мен тамақ өнеркәсібі өнімдерін
өндіру көлемі 2012 жылы 830 млрд. теңгені немесе 5,5 млрд. долларды
құраған.Ауыл шаруашылық өнімдерін қайта өңдеу республикалық өнеркәсіп
өндірісінің 5 пайызын және қайта өңдеу өндірісінің 16 пайызын құрайды.

Отандық ауылшаруашылық өнімдерін өткізуге кедергі келтіріп отырған
негізгі мәселелердің бірі – шикізат тапсырушылар қосымша құн салығын
төлемейді, есесіне бұл қайта өңдеушілер үшін тиімсіз. Ал бұл экономиканың
маңызды саласын дамытуға тікелей кері әсерін тигізуде. Атап айтсақ, ҚҚС
жеңілдіктері тізіміне қант өндіру, сүтті қайта өңдеу, теріні алғашқы өңдеу
саласы т.б. кірмей қалған.

Өндеушілер шикізаттың 90% -ын ауыл шаруашылығынан  шаруа
қожалықтарынан сатып алады, ал олар қосылған құн салығынан
босатылған.Ал дайын өнімнің бағасының 50% -ын шикізат құны құрайды.

Қазақстанның азық-түлік рыногында шетелдің, әсіресе, ресейдің
тауарлары өте көп. Ал, біздің қайта өңдеу саласы әзірше бәскелестікте жете
алмай отыр. Үкімет тарапынан қосымша құн салығынан босату немесе оны екі
есе жеңілдету туралы қолдау көрсетілетін болса, қайта өңдеу саласы біраз
түзеледі. Екіншіден, тұтынушылар сатып алатын азық-түлік бағасы
арзандайды.

Ресейдің Қазақстанға қант экспорттайтын зауыттары қосымша құн
салығынан толығымен босатылған, ал жергілікті өндірушілер ондай
жеңілдікке ие емес. Сонымен бірге Ресейдің қант шығарушылары үшін
теміржол тарифінің құны 1 тоннаға 27 доллар шамасында болса, ал олардың
қазақстандық әріптестері үшін – 115 доллар.

Отандық өнімдерді өткізуге кедергі келтіретін салық салу мәселелері
шешілмейінше, агроөнеркәсіп кешені әрекеттегі бағдарламалар тиімді
болмайды. «Агробизнес-2020» бағдарламасы шеңберінде 2020 жылға дейін
қайта өңдеу саласын қолдау мен дамытуға 130 миллиардтан астам теңге



қарастырылған.
Осының барлығы бүгінгі күні ауылшаруашылық өнімдерін қайта

өндеуші кәсіпорындардың бәсекеге қабілеттілігін ынталандырмайды.
Сондықтан келесілерді ұсынуға болады:

a) ауылшаруашылық тауарөндірушілерін жер салығынан басқа
салықтардан босату және салық соммасын жер құнарлығымен жерді
жақсартуға жұмсалған соммаға азайтқан жөн;

b) аграрлық өнеркәсіптік кешендері кәсіпорындарының салық салу
базасын азайту;

c) айналым қорларын толықтыруға жіберілген табыс бөлігін салық
салудан босату;

d) ауылшаруашылығындағы өнім өндірудің маусымдылығына
байланысты,ауылшаруашылығының және қайта өңдеуші кәсіпорындар үшін
салықтармен міндетті төлемдерді  төлеу мерзімін жылдың төртінші
тоқсанында жүзеге асыру.

Қазақстанда қазір жерді пайдалану – «алтынның – қолда барда қадірі
жоқ» деген ата-баба тұжырымының нағыз көрінісі.

